
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
8O মানিক রচনাসমগ্ৰ
সকলে শুনবে। যে নিজের কথা শোনায় অন্যের কথা শুনতে তো তার বাধা নেই। তা ছাড়া, সত্যের সন্ধান কটা লোকে পায় ? আমার নিজের ধারণা সত্য, এ বিশ্বাস কটা লোকের আছে ?
মোহন একটু আশ্চর্য হইয়া যায়। মানুষটা জানিয়া শুনিয়া আত্মপ্রশংসা করিতেছে না। সরলভাবে মনের কথা বলিতেছে ঠিক বুঝিতে পারে না।
আলোচনা তাদের এবার অন্য দিকে গড়াইত অথবা আপনা হইতে থামিয়া যাইত বলা যায় না, একটা বাধা পড়িল। হাতকটা ফরসা শার্ট গায়ে নতুন বাড়ির নতুন চাকর জ্যোতি খবর দিল, মা veszpGgri
মা ঠিক দরজার আড়ালেই ছিলেন, উৎসুক উত্তেজিতা মা।
উনি কে ?
মারা ভাব দেখিয়া আশ্চর্য হইয়া মোহন বলিল, উনি আমাদের বাড়িওয়ালা জগৎবাবু।
জগৎ কি ?
জগদানন্দ ভটচাজ বোধ হয়।
জিজ্ঞেস করে আয় তো উনি শ্ৰীশ্ৰীপরমানন্দ ঠাকুরের ভাই নাকি ?
জিজ্ঞাসা করিয়া মোহনকে আর জবাবটা মাকে বলিয়া আসিতে হইল না, জগদানন্দ তার প্রশ্নের জবাব দেওয়ামাত্র মা নিজেই ঘরের মধ্যে আসিলেন। গলায় আঁচল দিয়া পায়ের জুতায় মাথা ঠেকাইয়া প্ৰণাম করিলেন, জুতার ঠিক উপরে পায়ে আঙুল বুলাইয়া পায়ের ধুলা মাথায় দিলেন, জিতে ঠেকাইলেন।
আপনার দাদা আমাদের গুরুদেব ছিলেন।
জগদানন্দ বিত্রতভাবে বলিল, তা হবে তা হবে। আমাকে আবার প্রণাম করা কেন।
মার মুখের ভাব দেখিয়া মোহন বুঝিতে পারিল মা ভাবিতেছেন, এ কী আশ্চর্য ব্যাপার, বয়সে তিনি বড়ো বলিয়া গুরুদেবের ভাই তার প্রণাম গ্ৰহণ করিতে সংকোচ বোধ করিতেছেন ।
আপনাদের বংশের ছোটাে ছেলেটিও আমার নমস্য। আপনাদের পায়ের ধুলো ছাড়া তো আমাদের গতি নেই। অনেক জন্মের পুণ্য ছিল, না ডাকতে নিজে বাড়িতে পা দিয়েছেন। এ বেলা আপনাকে খেয়ে যেতে হবে, আমি প্ৰসাদ পাব।
এ বেলা ? এ বেলা তো হয় না। খাওয়ার জন্য কি, কাছেই তো আছি, আর একদিন খেয়ে যাব ।
তবে দুটি ফল কেটে আনি ?
মোহন স্তন্ধ হইয়া শুনিতেছিল। তার মা গুরুদেবের ভাইকে প্ৰণাম করিতেছে, পুণ্যের জন্য পাতের প্রসাদ ভিক্ষা করিতেছে! ভাগ্যে আজ চিন্ময় আসে নাই, এ সব দেখিয়া শুনিয়া না জানি সে কী ভাবিত !
ফল কেন, খাবার আর চা পাঠিয়ে দেবে যাও । দলের বৃক্ষ গলার আওয়াজে মা মিয়া গেলেন। একটু পডইয়া थांकिशा निभाँ (१लन
এখন পরমানন্দের কথা মোহনের মনে পড়িয়াছে।। জগদানন্দের ব্রাশ করা চুল, পালিশ করা জুতা, জমকালো পোশাক বাধা না দিলে আগেই মনে পড়িত। মা দেখিয়াই চিনিতে পারিয়াছেন। গুরুদেবের মূর্তি র্তাকে ধ্যান করিতে হয়, মোহনের মতো তার মনে পরমানন্দের চেহারা ঝাপসা হইয়া যাইতে পারে নাই। কয়েকবার নিজেদের বাড়িতেই সে পরমানন্দকে দেখিয়াছে, শেষবার আট দশ

		 এই পাতা শেষ সম্পাদিত হয়েছে ১৮:৪২টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







